
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
  
 
Oleh: Nordiana Shafiee 
Gambar oleh: Abdul Halim Husain dan Ku Ahmad Hafiz Ku Nayan 
 
ATLET SUKUUM 2019 JANJIKAN KEMENANGAN 

 
UUM ONLINE: Kalah dan menang adat pertandingan, namun tekad untuk bergelar johan 
dalam Kejohanan Sukan Universiti Utara Malaysia (SUKUUM) 2019 tetap akan dipastikan atlet 
yang mewakili Inapan Siswa (INASIS) masing-masing. 

Nur Irdina Abd Rani dari INASIS Bank Rakyat berkata, dia akan memastikan pasukannya 
menjadi juara bagi acara bola jaring pada SUKUUM kali ini. 
 
Menurutnya, setiap tahun pasukan bola jaring INASIS Bank Rakyat hanya tersenarai dalam 
Top 3 sahaja. 
 
Namun SUKUUM tahun ini, katanya, mereka akan pastikan dapat bergelar juara dan menjadi 
pesaing kepada INASIS lain seperti Sime Darby dan MAS. 
 
Atlet dari INASIS TM, Khir Muhammad Azeem berkata, dia telah membuat persiapan lebih 
sebulan lalu bagi acara merentas kampus. 
 
“Pelajar di sini telah memberikan kerjasama yang baik apabila kami perlu menjalani latihan 
yang dilakukan di kawasan INASIS. 
 
“Saya berharap tahun ini, TM dapat mengungguli acara merentas kampus, selain acara lain 
yang pernah dimenangi seperti petanque dan futsal,” katanya. 
 
Sementara itu, Pengetua INASIS Petronas, Mohd Fairus Abd Majid berkata, beliau berharap 
INASIS Petronas dapat mengungguli kejohanan SUKUUM pada tahun ini. 
 
Menurutnya, pihaknya telah menghantar lebih 100 atlet bagi bertanding dalam tujuh acara 
tersebut. 
 
“Saya harap Petronas dapat mengutip sebanyak mungkin pingat dan bermain dengan penuh 
semangat patriotik dan semangat kesukanan,” katanya. 

